
Kompanitë maqedonase të zgjedhura për zbatimin e projektit të 
financuar nga SHBA-të për projektin e riciklimit të plastikës   
 
Shtatë kompani maqedonase dhe një organizatë joqeveritare janë zgjedhur për të zbatuar fazën 
e parë të projektit për riciklim të plastikës të mbështetur nga populli amerikan përmes Agjencisë 
për Zhvillim Ndërkombëtar të Shteteve të Bashkuara (USAID). USAID është pjesë e Misionit të 
Shteteve të Bashkuara të Amerikës në Maqedoni.  
 
Kompanitë janë: AGRO PAL, Tetovë; EKO-ERAS, Veles; AGROSTANDARD, Shkup; 
EUROTREJD, Shkup; TONIDEJ, Kumanovë; EKOPET, Kumanovë, dhe Agjencia Rome për 
Informim (RIA), Shkup.  Gjithashtu është zgjedhur edhe një organizatë joqeveritare SONCEV 
RID-KRATOVË, Kratovë.   
 
Ky pilot projekt ka për qëllim rritjen e riciklimit të polietilen tereftalat-it (PET), një nga format më 
të shpeshta të plastikës të përdorur për konservimin e pijeve. Më shumë se 10,000 ton të 
mbeturinave PET janë të nxjerra çdo vit në Maqedoni.   
 
Qëllimi kryesor i projektit është të nxisin iniciativat e ndërmarrjeve të cilat kanë shfaqur interes të 
madh për riciklim, dhe zbatim të teknikave të reja dhe efikase për të rritur riciklimin dhe përmirësuar 
ambientin natyror në Maqedoni.   
 
Projekti siguron ndihmë financiare apo pajisje si dhe kapital punues për të tetë organizatat e 
identifikuara përmes procesit për seleksionim konkurrues. Ndihma financiare është 80,000 dollarë. 
Projekti gjithashtu do tu sigurojë shërbime konsultative entiteteve të identifikuara gjatë zhvillimit të 
fushatave dhe organizimin e aktiviteteve për mbledhjen dhe riciklimin e PET.  
 
SHËNIME PËR REDAKTORËT: 
 
Populli amerikan, përmes USAID, kanë investuar më shumë se 450 milion dollarë në Maqedoni 
që nga viti 1993. Momentalisht po zbatohen më tepër se 20 projekte me vlerë prej 30 milion 
dollarë. Këto projekte janë të parapara për të përkrahur kalimin e Maqedonisë në një demokraci 
shumë etnike të bazuar në treg të lirë. Këto përfshijnë nisma për përshpejtim të rritjes 
ekonomike, zhvillim të institucioneve demokratike dhe edukim të qytetarëve për një ekonomi 
moderne. USAID siguron ndihmë ekonomike dhe humanitare në më shumë se 100 vende. Për 
më tepër informata ju lutemi vizitoni http://macedonia.usaid.gov  


